





Yn ôl y Brenin Charles, mae gwlân yn ffabrig rhyfeddol sy’n “amryddawn, cynaliadwy, adnewyddadwy
a naturiol” ac mae'r brenin newydd yn hoffi gwlân cymaint, fe gafodd ei ddefnyddio ym mron pob rhan
o'i Goroni, o'r dechrau i'r diwedd. Er enghraifft, roedd y 6,000 o bobl o fyddin, llynges a llu awyr y DU

a'r Gymanwlad i gyd yn gwisgo iwnifform wedi eu gwneud o dros 15 milltir o ffabrig gwlân! 
 Mae dillad sy’n cael eu gwneud o ddeunyddiau synthetig fel polyester angen tanwyddau ffosil i’w

cynhyrchu tra bod gwlân yn cael ei dyfu’n naturiol ar gefn dafad yn yr un ffordd ag y mae blew yn tyfu
ar ein pennau ac felly’r unig bethau sydd angen i’w gynhyrchu yw glaswellt a dŵr! Oeddech chi'n

gwybod bod cneifio dafad yn union fel ni yn cael torri gwallt ac nid yw'n brifo'r defaid? Mewn
gwirionedd mae’n broses bwysig iawn sydd ei hangen i gadw defaid yn iach a byddwn yn dysgu mwy

am hyn yn ein gwers fyw ond mae hyd yn oed mwy i'w ymchwilio!
 Yn yr weithgaredd hon, byddwch yn cael eich herio i ddefnyddio eich sgiliau dylunio a gwneud i

ddyfeisio cynnyrch gwlân newydd sbon sydd yn deilwng o gael sêl bendith brenhinol!



Tynnu ysbrydoliaeth i ddylunio o ffynonellau hanesyddol, diwylliannol a ffynonellau eraill.
Cymhwyso gwybodaeth a sgiliau wrth wneud penderfyniadau dylunio er mwyn cynhyrchu canlyniadau penodol.
Ystyried sut y bydd cynigion dylunio yn datrys problemau a sut y gallai hyn effeithio ar yr amgylchedd.
Defnyddio dulliau cyfathrebu dylunio i ddatblygu a chyflwyno syniadau, ac ymateb i adborth. 

AMCANION DYSGU:

Pa gynnyrch ydych chi am ei wneud?
Ar gyfer pwy mae eich cynnyrch? Efallai yr hoffech chi wneud cynnyrch i'r brenin!
Pa broblem gall eich cynnyrch ei ddatrys iddyn nhw?
Pa briodweddau ddylai eich cynnyrch ei gael?
Pa ddull crefftio gwlân fyddwch chi yn ei ddefnyddio? Pam?

CAM 1: YMCHWILIO
Defnyddiwch amrywiaeth o ffynonellau i ymchwilio i'r holl ffyrdd y defnyddiwyd gwlân yn ystod coroni'r
Brenin Charles.
Os ydych chi wedi cwblhau ymchwiliadau Gwyddoniaeth Gwlân y ffabrig gwych, defnyddiwch yr hyn a
ddysgoch am briodweddau gwlân i feddwl pam y gwnaeth gwlân ddefnydd mor dda ar gyfer pob un o’r
defnyddiau.

CAM 2: DYLUNIO
Eich her yw dylunio cynnyrch newydd sydd wedi'i wneud o wlân. Llenwch y templed dylunio i'ch helpu i
gynllunio'ch syniadau.
Meddyliwch am y canlynol:

CAM 3: GWNEUD
Defnyddiwch y taflenni cyfarwyddiadu crefftio gwlân i wneud prototeip o'ch cynnyrch.  

CAM 4: GWERTHUSO 
A yw eich cynnyrch yn cwrdd â'r meini prawf sydd yn eich briff dylunio? Sut fyddai'r cynnyrch yn gallu
bod yn well? Sut gallai eich dyluniad effeithio'r amgylchedd?

CAM 5: CYFLWYNO EICH DYLUNIAD
Cyflwynwch eich dyluniad i'r dosbarth i drio eu perswadio i brynu eich cynnyrch chi. 

GWLÂN Y FFABRIG GWYCH 
HER DYLUNIO A THECHNOLEG BRENHINOL

Cyfarwyddiadau crefftio gwlân: Ffeltio

Ffelt yw'r ffabrig hynaf sy'n hysbys i ddyn gan fod tystiolaeth ei fod yn dyddio'n ôl i Dwrci yn 6500-3000 CC
ac roedd milwyr Rhufeinig yn defnyddio ffelt ar gyfer eu tiwnigau, eu hesgidiau a'u sanau. Credir mai'r

rheswm ei fod yn ffabrig mor gynnar yw ei fod yn hawdd i'w wneud ac y gellid ei wneud yn unrhyw le. I bobl
grwydrol y cyfnod, roedd gwlân bob amser yn hawdd dod o hyd iddo, naill ai o ddefaid neu eifr, a gellid ei
liwio'n hawdd gan ddefnyddio lliwiau planhigion naturiol fel crwyn winwns, aeron, bresych coch a danadl

poethion.
Mae gan ffelt lawer o briodweddau da. Er enghraifft, mae'n hawdd ei liwio, yn hyblyg, gellir ei siapio, mae'n

gwrthyrru dŵr ac, fel pob cynnyrch gwlân, yn eich cadw chi neu wrthrych wedi'i inswleiddio ac yn gynnes.
Mae ffelt yn cael ei greu trwy ddefnyddio sebon a dŵr ar wlân glân, sy'n agor y cennau ar y tu allan i bob
ffibr gwlân ac yna mae'r weithred o rwbio a rholio yn sicrhau bod y ffibrau gwlân unigol yn clymu at ei

gilydd. Mae'r broses o wneud ffelt yn anghildroadwy gan na ellir newid y ffabrig ffelt yn ôl yn ffibrau gwlân.
  



SUT I WNEUD FFELT:

1. Dewiswch pa liw rydych chi am ei ddefnyddio a phenderfynwch a ydych

 chi am greu darn wedi ei siapio neu ddarn gwastad o ffelt.

2. Cymerwch bedwar hyd o'r gwlân, tua 10 cm yr un.

3. Tynnwch y ffibrau oddi wrth ei gilydd i wneud sgwariau 10 cm o ffibrau rhydd.

4. Rhowch bob darn ar ben y llall ond ar ongl sgwâr (perpendicwlar) i'w

  gilydd.

5. Ar y cam hwn os ydych am greu darn gwastad o ffelt, gallwch ddechrau seboni'r

darnau gwlân gyda darn o sebon gwlyb ar wyneb gwastad ac yn raddol dechreuwch rhwbio'r gwlân yn

ysgafn fel bod y ffrithiant a'r dŵr sebon yn dechrau cloi'r ffibrau gwlân gyda'i gilydd.

6. Os ydych chi eisiau creu siâp 3D, gallwch chi lapio'r pedwar darn o wlân sy'n gorgyffwrdd o amgylch

carreg neu bêl ping pong a dechrau rholio'r gwrthrych yn eich dwylo wedi eu gwlychu  gyda dŵr a

sebon.

7. Gwlychwch eich dwylo i gadw'r gwaith o rolio neu lyfnhau'r gwlân yn haws. Po fwyaf trochion y

byddwch yn ei greu, y cyflymaf y bydd y broses ffeltio yn digwydd.

8. Dechreuwch rolio neu lyfnhau'n ysgafn i ddechrau ond wrth i'r ffibrau gwlân ddechrau clymu at ei

gilydd gallwch ei rolio'n gyflymach ac yn fwy egnïol.

9. Daliwch ati nes bod y gwlân yn llyfn a'i fod yn teimlo'n fwy cadarn – nawr mae ganddoch chi ffelt.

Mae'r ffibrau gwlân wedi bondio gyda'i gilydd oherwydd ffrithiant a chwalu'r bondiau gwreiddiol ar bob

ffibr gwlân gan y sebon a'r dŵr.

10. Yn olaf rinsiwch eich ffelt mewn dŵr a'i adael i sychu.

GWLÂN Y FFABRIG GWYCH 
HER DYLUNIO A THECHNOLEG BRENHINOL

BETH SYDD EI ANGEN:



• Topiau gwlân (gwlân wedi'i
led-brosesu yn barod i'w

nyddu)
• Sebon – mae'r rhan fwyaf yn

gweithio'n dda 
• Bowleni o ddŵr cynnes (gydag

ychydig o hylif golchi llestri
ynddo) 

• Pêl ping pong neu garreg os
ydych am greu siap








Cyfarwyddiadau crefftio gwlân: Gwehyddu

Mae gwehyddu wedi bod yn sgil a thechneg a ddefnyddiwyd ers tua 5,000 o flynyddoedd. Hyd at y 19eg
ganrif, roedd gwehyddu yn cael ei wneud ar wyddiau llaw bach mewn bythynnod o amgylch cefn gwlad
gan ddefnyddio amrywiaeth o ddeunyddiau gan gynnwys gwlân. Gelwir yr edafedd sy'n dod i lawr yn

ystof a gelwir yr edafedd sy'n rhedeg ar draws yn anwe. Mae'r edafedd anwe yn mynd drosodd ac o dan
bob edau ystof i greu ffabrig gwehyddu.

SUT I WEHYDDU:
1.Gwnewch y gwŷdd trwy gymryd yr hambwrdd plastig a dwy ffon fer / pensil
  neu hoelbren sydd yr un hyd â lled yr hambwrdd plastig.
2. Mesurwch o leiaf wyth darn o linyn sydd dair gwaith hyd
eich cynhwysydd plastig.
3. Plygwch bob darn yn ei hanner.
4. Cysylltwch y llinyn wedi'i blygu (edau ystof) i un darn o'r pren gan ddefnyddio 
dolen (loop) ac yna bwydwch weddill y llinyn drwy'r ddolen. Ailadroddwch hyn tan
mae gennych o leiaf wyth pâr o linyn ar y pren.
5. Nawr tapiwch y pren gyda'r llinyn ynghlwm wrth un pen y twb plastig, a
gyda'r llinyn yn disgyn dros ochr agored y cynhwysydd.
6. Gosodwch yr ystofau yn gyfartal ar draws y coed.
7. Clymwch ben rhydd yr ystof o amgylch y ffon arall a thapiwch yr ail ffon hon i ben arall y cynhwysydd plastig.
Dyma'ch gwŷdd.
8. Dechreuwch wehyddu trwy ddewis darn o wlân (edau gwe neu edafedd) a, gan ddechrau un ochr, ewch o dan a
thros edafedd ystof bob yn ail nes eich bod wedi mynd yr holl ffordd ar draws y gwŷdd. Ailadroddwch y weithred hon,
gan newid lliwiau, math o wlân neu drwch o wlân nes eich bod wedi llenwi'r ardal gwydd.
9. Cofiwch barhau i wthio'r anwe i lawr ar yr ystof i gadw'r gwehyddu'n dynn.
10. Gallwch ychwanegu addurniadau ychwanegol fel plu, streipiau ac ati wrth i chi ddod yn fwy hyderus neu os ydych
am ychwanegu mwy o greadigrwydd i'ch dyluniad.
  11. Datlynwch y pren o'r cynhwysydd bwyd plastig a gorffennwch eich gwehyddu trwy glymu'r edafedd rhydd yn
gyfan gwbl mewn cwlwm a defnyddiwch y ffon uchaf (yr un gyda'r dolenni gwreiddiol arno) fel gwialen hongian i
arddangos eich gwehyddu.

GWLÂN Y FFABRIG GWYCH 
HER DYLUNIO A THECHNOLEG BRENHINOL

BETH SYDD EI ANGEN:



•Gwlân mewn amrywiaeth o
liwiau - ar gyfer yr anwe

• Cardfwrdd 
• Siswrn 

• Pren mesur 
• Pensil / hoelbrennau / ffyn

bambw 
• Cynhwysydd bwyd plastig

bychan, bas
 • Llinyn lliwgar cryf - ar gyfer

yr ystof
 • Tâp gludiog

Rwy’n gallu dwyn ysbrydoliaeth o ffynnonellau hanesyddol a diwylliannol ymhlith eraill er mwyn dylunio.
Rwy’n gallu cymhwyso fy ngwybodaeth a’m sgiliau wrth wneud fy mhenderfyniadau dylunio er mwyn cynhyrchu
canlyniadau penodol.
Rwy’n gallu ystyried sut y bydd fy nghynigion dylunio yn datrys problemau a sut y gall hyn effeithio ar yr amgylchedd.
Rwy’n gallu defnyddio dulliau cyfathrebu dylunio i ddatblygu a chyflwyno syniadau, ac ymateb i adborth.

CYSYLLTIADAU I'R CWRICWLWM I GYMRU
MAES DYSGU A PHROFIAD GWYDDONIAETH A THECHNOLEG: Mae meddylfryd dylunio a pheirianneg yn cynnig ffyrdd
technegol a chreadigol i ddiwallu anghenion a dymuniadau cymdeithas.

Cam cynnydd 3: 


